
				இப்பக்கம் மெய்ப்பு பார்க்கப்படவில்லை
தேவையை மூன்று வகையாகப் பிரிக்கலாம். உணவு, நீர், உறையுள், மருந்து, இன்ன பிற உடல் தேவைகளாம். உடல் தேவை இன்றியமையாத அடிப்படைத் தேவையா கும். நகை, சிறப்பு உணவு, ஒப்பனை (அலங்கார) உடை, பெரிய மாட மாளிகை, மின் பொருள்கள், இன்ன பிற ஆரவார-ஆடம்பர அலங்காரப் பொருள்கள், சூழ்நிலைத ளைக் கண்டு ஒருவர்க்கு ஒருவர் பெருமை தேடிக் கொள்வ தற்காக எழுந்த சூழ்நிலைத் தேவைகளாம். ஒவியம், சிற் பம், இயல், இசை, கூத்து இன்னபிற கலைக்கூறுகள் உள் ளத்தை (மனத்தை) மகிழ்விக்கும் தேவைகளாம். இவ்வா றாக, அடிப்படையான உடல் தேவைகட்கு மேல் மற்ற தேவைகளும் பெருகிவிட்டதால், அடிப்படைப் பொருள் களோடு ஆரவாரப் பொருள்களையும் கலைப் பொருள் களையும்தொழிற் பொறிகளையும் இன்ன பிறவற்றையும் உண்டாக்க வேண்டியிருப்பதாலும், மக்கள் தொகை பெரு கிக் கொண்டிருப்பதாலும், இவற்றிற்கு ஈடுகொடுக்க, இந் தக்காலத்தில் மக்கள் மிகவும் உடம்பை வருத்தியும் மூளை யைச் செலவிட்டும் உழைக்கவேண்டியவர்களா யுள்ளனர். கையால் செய்யும் தொழில்களை ஆலைகள் (Mills) செய் யினும், அங்கும் ஆயிரக்கணக்கான தொழிலாளர்களின் உழைப்பு தேவைப்படுகிறது. கைத் தொழில்கட்கும் வாய்ப்பு இருக்க வேண்டும். இந்த வாய்ப்பு இல்லாத இடங்களில் அரசோ, செல்வரோ பொறித்தொழில்அமைப் புகளை நிரம்ப நிறுவிப் பல்லாயிரக்கணக்கான மக்கட்கு வேலை வாய்ப்பு அளிக்க வேண்டும். செல்வர்கள் செய்ய வில்லையெனில், அவர்களிடம் உள்ள செல்வங்களைப் பறித்து அரசு பல்வேறு தொழில்களைத் தொடங்க வேண்டும். அரசு தொழில் துறையை மேற்கொள்ளின், தனி முதலாளி முறையில் காணப்படும் கொள்ளை ஊதி யம், கள்ளச் சந்தை, கள்ளக் கணக்கு, கள்ளப் பணம்,











[image: ]

[image: ]

"https://ta.wikisource.org/w/index.php?title=பக்கம்:உலகு_உய்ய.pdf/86&oldid=758275" இலிருந்து மீள்விக்கப்பட்டது

				 இப்பக்கம் கடைசியாக 9 ஆகத்து 2018, 07:01 மணிக்குத் தொகுக்கப்பட்டது.

